
Ki kynthei Khasi bad ka International Womens’ Day

Ha ri Khasi jong ngi kaba don da ka dustur ai jait sha ki
Kynthei ka long kaba eh ïa iwei ar ngut ban kwah ai
jait sha u shynrang,ne ban pynkylla ïa ka riti dusur u

Mynbarim na ka ai jait sha ki Kynthe i(Matrilineal) sha ka ai
jait shynrang, kumba long lang kiwei pat ki jaidbynriew. Ngi
tip baroh balei la ai jait sha ka Kynthei, bad la pdiang hun da
ki meidot padot bad ki nongmei nongpa ban bud ïa kane ka
hukum haduh ki pateng ban dang wan. Kumta, ngi ki Khasi
ngi long kiba kyrpang ha kane ka liang. Ym don nongkhrong
ym don ruh uwei u khun Khasi u ban leit poi wir sha dkhar sha
kling kumba long kito ki dkhar kíba wan poiwir wan khrong
haduh ba la i triem ban peit ïa ka Police Bazar kaba dap da ki
nongpan pisa bad nongkhrong ba thiah lyngkrang ha surok
ban ap ïa ka jingisynei jong ki nongleit nongwan, namar ha ïing
ba ki shong ym don jaka, Ka meikha (Dadima) kam don shuh u
pakhynnah ( para jong u kpa/ Chachaji) u la don la ka jong ka
longïing ym don jaka bad yn don mynsiem ban ri ïa ki khun u
hymmen ha ïing jong u lait noh tang ban pynlong mraw ïa ki.
Hynrei ka ri kaba ai jait sha ki Kynthei, ka don ka jingkit khlieh
kaba neh ïa ka ïing ka sem, ryngkat ka mynsiem ieit ïa ka spah
mynsiem ba la ai u nongthaw lyngba ka shongkha shongman.
Lada khlad noh ka kmie ïa ki khun ka ri noh ka meinah meisan ne
kiba ha ïing ba ïajan. Namar ngi ki Khasi ngi kham kheiñkor ïa ka
spah mynsiem ban ïa kaba beh noh ïa ki briew bad lum ïa ka
spah pateng, Ngi long ruh kiba dang duk bad tlot bor bad
dangrieh hapoh ka Scheduled tribe ha ka liang ka socio eco-
nomic status.

Da ka jingwan tyllep jong ki dkhar sha kane ka ri jong ngi,
ka pynmih ïa ka Seng Syngkhong Rympei Thymmai ban
pynmih ïa ka issue pynkylla jait sha u shynrang. Khnang ban
ïa tynneng bad ki General Class, ne ki heh paid. Ki da pynmih
ruh ka jingong ba ka jaid bynriew Khasi Jaiñtia kan sa jah noh
kumba jahrngai u pud u sam jong ka Meghalaya namar ba ai
jait sha ki Kynthei. Kumta halor kane ka phang nga don ban
ong kumne harum.

1. Ka jingpynlong in ka State Meghalaya:
Ka Meghalaya mynta ka la dap 41 snem ka rta, hynrei u

ptud u sam u la nangrit noh kat nang mih ki srgi had ki snem
namar ka Assam ryngkat bad ka Bangladesl: ki la nang klun
noh ïa ki pud sawdong kumba tda u thliem u lum sha u wei pat
u lum. Lada ki Kynhun ba pynïoh Hill State ki la survey janai
ïa u pud sawdong ha kito ki por ba khlad na Assam kan long
ka jingkyrkhu ïa ki Nong Meghalaya bad ki pateng ba hadien
lada ki lady legislators da kawei ka sur kin pynbeit ïa u pud u
sam da ka jingïarap jong ki senior leader kum I Dr. D.D.Lapang,
Ma Hoping Stone, Salseng Marak bad kiwei de ki
Riewpeitngor baieit ïa ka ri ban leit survey biang naduh nangno

G.P.Nongrum yn kam ba dei u pud Meghalaya. Dei ka kamram jong ki
Longkmie ki ban ioh ban shong dorbar lang bad ki nongïalam
ba rim ban kit khia ïa kane na ka bynta ban pynlong ïa ka
Meghalaya kaba bit ban sumar ïa u pud u sam. Khnang ba ki
nongshong shnong ha ki thaiñ Border kin sngewshngaiñ
bad sngew trai  ïa la ka jong ka jaka shong jaka sah, Kin rep kin
trei kin ktah khlem ka jing syier ïoh shah leh donbor ha ki pulit
Assam,ne Kita ki BDR kiba wan kum ki menshohnoh ban
pyndok bad pynjulor ïa ki kam ki jam . ki jingthung ba la soh ki
khun ki kti bad wat ka jingim briew.Katno ngut ki mynsiem ki
ïap ha ki thaiñ Langpih, katno ngut ha Khanduli, Block I
Block II, ha Pyrdiwah, ki nongrep ha bri kwai brisoh..Ngi da
kyrmen skhem ba ki nongïalam ba thymmai kin ym long ki
masi samkhmut jong ka Assam khnang ba yn lah ban pynbeit
noh mardor ïa u pud u sam.

2. Ka shong kha khleh- Ka shongkha khleh ka don ha
manla ki jaidbynriew ka pyrthei, bad ka kham jur ha ki  Kynthei
na Meghalaya. namar uba nabar jylla u la tip bha ba tang ïoh
ban shongkha bad ki thei Khasi la ïoh long trai lut na dorng
sha dong. Khamtam ki khun khatduh (Khadu) ki longu
sohpdung jong ka shongkha shongman. Kane ka dei na ka
jingïabud jong ki barim ba ka dei ka khatduth ka ban ïoh ïa ka
spah pateng, Hynrei ïa ki kmie ki kpa ba mynta kam long shuh
kunta Ki san bhabh lang la ki khun baroh kiba la kha ha ka
long ting bad Kynthei bad shynrang khamtam ka bhah pule
puthi namar kane ka dei ka nonpateng ba kordor tam ym don
mano mano ruh. Ki kmie ki kpa ki ju pynshong skul tang ïa ka
khatduh hynrei ïa baroh kiba kohnguh bad ngeit hapoh ka
jingpynïaid jong ki. Kumta kan long kaba neh  ban lait na ka
jingshah knieh noh ha ki bar jylla ka long ban kiar na ka
shongkha khleh.

3. Ka jingwan tuid ki Bar jylla: Ha ka ri kaba don jingsuk ki
leit ban mad ïa ka kumjuh ha Meghalaya ki bar jylla ki wan ha
ka dur  ki nong bylla dewïong, kí mazdoor, ki wan ha ka dur ki
nongkhaïi, ki wan ha ka dur ki khar khrong, ki wan kum ki
nongïalam niam, ki wan ruh kum ki shakri  Sorkar bad Shipai,
Kine kiba shakri ha ki office bapher ba pher ki shong ha kí
Quarter ki leit ïew leit hat bad shong katba dang dei ban
shakri ynda la pension ka kam ki leit phai noh shala shnong.
hynrei baroh ki wan da ki buit ban ïoh bsuh la ka khlieh ha
kane ka ri kaba don kyrhai ka lad treikam, namar ki minot bad
dem ka khlieh kum ki bseiñ ha ka por khriat bad ki sa puh kylla
ynda ki la kham syaid.

Ka jingkitkhlieh ha ki longïing longsem- Khambun na ki
longïing longsem jong ngi ki Khasi ka shong ha ka
jingkitkhlieh ba khia jong ka Kynthei, ka kmie kaba peit bad
miet bad sngi ban shakri ïa ka ïíng. Kane ka jingkit khlieh jong
jong u kpa ka ïing. Kito ki longïing kaba u kpa u shim bynta
ban ïa kitlang ïa ka ïing ka sem ki long kiba donbok shibun.
Namar ki khun bad ki pateng kiba mih na kíne ki long kiba

biang pura ka jingieit na la ¿ing ba ki ioh bad ki long u rishot
uba khlaiñ jong ka ïing, ka shnong bad ka ri baroh kawei.

5. Ka Saiñ hima sima. Ka jingai bor ïa ki  Kynthei ha ka saiñ
hima sima (Women (Women Empowerment) khamtam hangne
Meghalaya jong ngi kaba la ïoh haduh 4 ngut ki MLA Kynthei
mynta u snem 2013 ki ban ïa  shong dorbar lang ha ka kynhun
ki hynriewphew ngut; kan sa wanrah ïa ka jingkylla ha ka saiñ
hima sima. Namar ki  Kynthei haba ki la kular, ki kular naduh ka
dohnud bad ki pyndep da ka jingieit ïa la ka kular. Ngin shu ai
nuksa khyndiat, Kumba longI Kong Ampareen Lyngdoh,
MLA Laitumkhrah Constituency, haba I don ka Port folio
jong ka education Department, lyngba ka jingkular ïa ki  nong
hikai, I la ïarap shibun ïa ki Nonghikai skul ha ki jingdonkam
jong ki  baroh, wat la im lah ban ai lut hynreí I la leh shibun ban
ïarap ïa ka jing eh jong ki Nonghikai, haduh ba I la pynpaw
ruh   ba in pyn treikam noh ïa ka RTE, bad haba i don ha ka
port folio jong ka Urban Development. Ia mih na shibun ki
SPTS bad SSPTS na ka Scheme JNURM kiba la pyn aram ïa ki
nongleit nongwan jong ka sor bad khap sor kumjuh. Hooid,
ki scheme ki la don lypa hynrei dei ka jingtrei shitom jong I pat
kaba pynkut noh  da ka jingjynjar ka leit ka wan jong ki nongtrei
office ki nongïew bad khynnah skul jong ka sor Shillong.

Ki Samla - Ki samla Kynthei Khasi jong ngi lada ki iaid ha
ka lynti ka jingshisha bad  ki don u pud bad ka burom ha ka
ktien ka thylliej ka ïaid ka ïeng, ka jingïadei paralok  bad kim
shukor ïa ki kmíe ki kpa bad ïalade. Lada ki nang ban burom
bad ri kyndong ïa ka sneng ka kraw bad ka riti jong ka ïing ka
sem ka niam ka rukom la ki don ha kano kano ka longïing kaba
duk ne kaba riewspah ha sor ne nongkyndong ki khynnah
pule  ki nongbylla kiba don ha ri la jong lane sha jngai kum ha
ki liang baroh ki ïoh ka juh ka burom ha ïing ha sem ha shnong
ha thaw lyngba ka burom ka akor ba ki pyn ne ka nongnuna
ba ki ki leit la kiwei pat. Lada ki la ïoh ïa ka burom na kiwei pat
khlem da pynbor ba kiwei ki hap ban burom ïa ki. (earried the
respeet from others irt lieu of your own deeds) ki kynthei
Khasi ki long kiba don bor namar la pynkup bor da ka riti
dustur ka nongmei ka nongpa u mynbarim ba jah. U riewkai,
riew shukor. u dkhar  um nud ban kren thala namar ba ki don
ha u pud u sam jong ka burom akor namar ba kiba don ki
nongïada kiba ïaid ryngkat bad ki kmie ki kpa, ki hymmen,
ki kñi bad ka shnong ka thaw baroh kawei.

Hynrei ki long pat kum ka syrdep ñiadkhiew kaba uno
uno uba donkam u lah ban ñiadkti  bad pynkhuid ïa ki ja
ing baroh lada ki ki Kynthei khasi kyrdem lut ïa ka sneng
ka kraw bad ki ïaid thala ha ka ban pynjot  ïalade namar
kim nang ban ri kyndong ïa kiei kiei baroh kiba la kdew
haneng. Dei tang ki ki riewkai bad ki riew shim kabu ki
ban  pyndonkam  ïa ki bad ynda la kut ki por samla kin
long kum ki kot kudi bym don latai shuh bad sahkut kat
haba rong ka lyer.  Phaidien.

Ka Jingpynshai Ka Kur Syiemlieh Kpoh Mawnai-Mawlong halor ka
jingkren u Syiem ka Hima Nongkhlaw

Ka Jingpynshai Ka Kur Syiemlieh Kpoh Mawnai-
Mawlong halor ka jingkren u Syiem ka Hima
Nongkhlaw kaba la mih ha ka interview ha electronic

media ha U Rupang ha ka 03.11.2024 ka ba ïadei bad ki Riti
Dustur hiar pateng Long-Syiem hapoh ka Hima.
1. Nyngkong eh ngi kwah ban pyntip shaphi ba na ngi ka
kur Syiem Mawnai-Mawlong kiba la don jingïadei bad
jinghïar pateng ka jinglong syiem hapoh ka Hima Nongkhlaw
naduh ki Longshuwa jong ngi da ki spah snem ba la leit noh
naduh ba la seng ïa ka Hima da u Shajer napoh ka Hima
Sutnga, kine ki dei kiei kiei kiba ngi tip bad ïoh pateng na u
Longshuwa jong ngi shaphang ka Riti ka Dustur long-Syiem
haka Hima Nongkhlaw, namar ba dei na ka ing jong ngi ba ka
jinglong Syiem ha kane ka Hima ka ïai-bteng haduh mynta.

Ngi don ïa ka Durbar Iing Syiem Mawnai bad kumjuh
ruh ngi don ïa ka Dorbar Kur Syiem Mawnai-Mawlong bad
ïa ka Seng Kur Syiem Mawnai-Mawlong kaba ngi la seng
naduh u snem 1966 bad ka Dorbar Iing Syiem ka lah ju don
naduh ki por hyndai hynthai. Te ngin ïa batai bad ïaphai ki
por U Mynbarim ki long kumne harum:

U Longshuwa Manshuwa jong ka Hima Nongkhlaw u la
seng bad buh ïa ki Nongrim ha kaba ïa dei bad ka jingjied ne
jingthung Syiem, jingjied bad jingthung Nongsynshar bad
ha ka Synshar ka Khadar ha ka Niam kaba mut ka “Nia-Im”,
‘Ka Hukum  bad ka Jingbthah bad ka Jinghikai  U Nongbuh
Nongthaw ïa kiba ïa jer, la ñiew bad la tang ha ka Duwan ka
Dupat. Ïa kine ki Nongrim ha kaba ka Hima Nongkhlaw ka ri
kyntang, la khot ïa ki, “Ki Riti”, Nalor ki Riti ba la ong haneng,
ki don ruh ki Nongrim na ki Rukom kiba bha kiba ka Hima
Nongkhlaw ka ju leh bad bud pateng la pateng, hynrei ïa
kine ym shym la jer ne la ñiew bad la tang ha khmat ka
Duwan ka Dupat la kine la khot “ki Dustur”.

Te ngi wan hangne ban pynshai paidbah lyngba jong
phi ki lad pathai khubor halor ka jingkynthoh u Syiem Ka
Hima Nongkhlaw u Syiem Phrester Syiemlieh kaba la mih ha
ka interview ha electronic media interview ba la upload ha
ka 03.11.2024

a) Ba ka sorkar phareng na ka jingtieng ban thung syiem
biang na ka kpoh u Tirot Sing ïoh kan khie biang ka jingïaleh
pyrshah la thung da kiwei ki kur hapoh ka jingpynïaid ka
sorkar phareng kata da ki kur Syiem Mawnai Mawlong
jinglong syiem hapoh ka Hima

b) bad dei tad haduh 2005 ba la jied biang pat ïa u Syiem
Phrester Syiemlieh uba na ka kpoh u Tirot Sing lyngba ka
election ba la pynïaad da ka District council.

Halor kitei ki jingkynthoh haneng ngi kwah ban pynshai
ba kitei ki jingkynthoh haneng ki long kiba bakla bad ktah
matïong ïa ka kur Syiem Mawnai-Mawlong baroh kawei ban
kynthoh ba ïangi la thung jubor da ka sorkar phareng ban
long syiem hapoh ka hima khlem da don ki sakhi satar ki ba
biang, bad katei ka jingkynthoh ka long kum ban pynduh
pyndam jubor ban pynbakla ïa ka jingïaid lynti ka histori ka
Hima Nongkhlaw, ngim tip na kano ka daw ka lah ban don
aïu ha lyndet kane ka jingkynthoh ban pynkhun pynbakla
ïa ka histori ka jinghiar pateng ba lah ïaid ryntih katkum ki riti
ki nongseng ïa ka Hima, bad ban kynthoh ba tad hadien
2005 la ïoh pat da u syiem ba na ka kpoh u Tirot Sing lyngba
ka election ba la pynïaid da ka district council ka dei namar
ba katkum (ka Nongkhlaw syiemship nomination act 1994 )
ka ailad beit ba uno uno u ba dei na ka jait syiem hapoh ka
HIma u lah ban ïa contest ban ïakhun syiem hapoh ka Hima
Nongkhlaw hynrei ym kumba la ong da u Syiem Phrester
Manik Syiemlieh.

Kine ki long kiwei kiwei pat ki sakhi ba wat na ki jingthoh
kot khasi ki ba la paw bha ruh ki pynksan beit ïa ka jinghiar
pateng long syiem hapoh ka Hima Nongkhlaw ka dei beit na
ka kpoh Syiem Mawnai-Mawlong bad kine kiei kiei harum ki

long ban pynshisha ïa katei ka nongrim kaba ngi kum ka
Kpoh Syiem Mawnai-Mawlong ngi ïeng;

Ka snem 1814 lane 1816 ka lah ban dei ka jinglong syiem
khynnah lane syiem rangbah jong u Tirot Sing Syiem Ka
snem 1826 hadien ka jingïap jong u Konrai Sing Syiem U
pyrsa trai jong u Konrai, kata U Rijon Sing u dang don tang
kumba 4 ne 5 snem ka ka rta ( ïa kane la shim na ka kot “U
Tirot Sing” by Dr. Hamlet Bareh), bad ka jinglong syiem ula
long syiem pura noh da U Tirot Sing Syiem bad ba lah ban
shem na ka jingïateh soskular bad ka East India Company.
(30th November, 1826 “A COLLECTION OF TREATIES, EN-
GAGEMENTS  AND SANADS RELATING to  INDÏA AND
NEIGHBOURING COUNTRIES (Revised and Continued up
to 1929) Vol; XII: Jammu & Kashmir, Sikkim, Assam & Burma
by C. U. AITCHISON”)

Te hangne ka paw ba u U Rijon Sing u khun Ka Ngap ka
para jong u Konrai Sing Syiem u ba dei hok ma u ban shimti
ïa ka khet syiem na u Kñi jong u, U Konrai Sing Syiem, bad
U Rijon Sing ula ka kam ïa kane ka jingdon hok ban long
syiem ha ka Hima Nongkhlaw ba la thoh na ka kot u Dr. H.
Bareh “U Tirot Sing” Letter sent to Govt. Vol. No. 21, 1856.
No. 72 of 1856.

Hadien ka jingïap U Tirot Sing, la thung syiem (appointed
da u Captain Francis Jenkins Agent to the Governor Gen-
eral North East Frontier) bad kumta U Rijon Sing u dang dei
u khynnah uba la don kumba ym palat ïa ka 13 snem eiei ka
kyrta uba long u khun Ka Ngap uba dei u pyrsa trai jong u
U Konrai Sing Syiem bad ha kata ka por la pynthymmai
biang ïa ka soskular bad ka East India Company (29th March,
1834 A COLLECTION OF TREATIES, ENGAGEMENTS
AND SANADS RELATING to INDÏA AND  NEIGHBOUR-
ING COUNTRIES (Revised and Continued up to 1929) Vol;
XII: Jammu & Kashmir, Sikkim, Assam & Burma by C. U.
AITCHISON”)

Te u U Rijon Sing hadien ba ula shem ba um lah ban
pynïaid ïa ka Hima namar ba mih ka jingeh ha kaba ïa dei bad
ka synshar ka khaddar hapoh ka Hima bad u la dap ram shi
kat dei bad dei ha ka por ba synshar U Rijon Sing ka sorkar
kala pynïakhlad ïa ki 9 tylli ki Raid, Shella bad ka Raid Sohiong
na ka Hima Khapsawphra (La shim kane na ka na ka “Suc-
cession To Syiemship In The Khasi States” da u Captain D.
Herbert), bad kumta ïa ka Sohiong la synshar da ki Lyngdoh
Thabah kiba don ïa ka jingïadei kur na ka kpoh Nongshai
bad Sohkhaser kiba mih na ka ing Syiem Nongkhlaw ha ki
por mynshuwa kata na ka Sanglar kaba dei shipara bad U
Syiem Syntiew U Syiem jong ka Hima Nongkhlaw. (La sot ïa
kane na ka kot “The History and Culture of the Khasi Peo-
ple” da u Dr. Hamlet Bareh.)

2.Halor ka jingmut ka jingai Syiemlieh lane Syiem la shem
ba ki paidbah ha kito ki Raid kiba la lam khmat da ki Lyngdoh
na ki jait ba khraw kiba la ïa kynduh lang bad la ïateh kular
ban tang jait Syiem ïaki ban syshar bad hiar pateng bad kiba
lah ban leh ïa kane ka kam ki dei ki khun shynrang na ka
kpoh ka ïing ba la tang jait Syiem ba sa mih kane ka riti ai jait
Syiem ha kaba Ka Syiem-Sad ne kano kano ka khadduh ne
ka kmie ne hymmen kiba na kpoh Syiem ba la tang ka ban
peit lut ïa baroh ka leh niam leh rukom hapoh ka Hima.

Ka jingpynïapher hapdeng ka Syiemlieh ne Syiemiong
hapoh ka ka Hima Nongkhlaw kadei beit na kito kiba synshar
hapoh Hima Nongkhlaw kum ki Syiemlieh (adopted) bad
kiwei pat kiba leit long nong synshar hapoh ka Hima
Nongspung la khot ki Syiemiong (adopted). Ki bynta jong
ka mihngi bad shathie jong ka Hima Nongkhlaw kum ka
Sohiong, Mawmluh, Sohra bad Shella la synshar da ki Syiem-
Shnat.

Ngi pynpaw hangne ïa ka jingshisha ba ngi dei na kajuh
ka ing bad u Tirot Sing bad ngi hïar pateng na ka kmie

tymmen jong ngi ka Ïawlah ne ka Lah Syiem kaba long shipara
arkmie bad ka Ksan Syiem kaba dei ka kmie u Tirot Sing bad
ngi don ïakane ha ka kot Hïar pateng ka Kur Syiem Mawnai-
Mawlong jong ngi. Ha ka jingïadei bad kane, ngi
sngewdonkam ban kdew tang naduh katei ka pateng ba la
long haneng, khlem da jer ïa ki pateng kiba la leit noh
mynshuwa. Te ïa kane la pynshisha na ka kot “The History
and Culture of the Khasi People” , “U Tirot Singh” da u Dr.
Hamlet Bareh bad na ka kot “Ki Syiem Khasi bad Synteng”
da u Dr. Homiwell Lyngdoh bad na ka kot “Succession To
Syiemship In The Khasi States” da u Captain D. Herbert.

3. Haba la khie ka thma hapdeng ka sorkar phareng bad
ka Hima Nongkhlaw, la don ka jingpynbeit ba lada jia ba u
Tirot Sing u ïap ha ka jingïaleh, u Jidor Sing un shimti ïa ka
khet syiem bad lada u Jidor Sing un ïap ha ka jingïaleh, u
Rijon Sing un shim ïa ka kam syiem. Ïa kane ka jingpynbeit la
leh da ka Dorbar syiem, kata kaba kynthup ïa u syiem, ki
myntri bad kiba khraw lem bad ki Longsan ne ki Tymmen ki
San jong ka Hima. Namar ba ym ïoh por ban lum ïa ka Dorbar
Hima hapdeng ka thma, kane ka Dorbar kala phah khubor
sha palat spah tylli ki shnong kiba don hapoh ka Hima ban
ïoh ïa ka jingmynjur jong ki bad ïa kata ka jingpynbeit jong
ka Dorbar Syiem la mynjur da baroh ki shnong ha ka Hima
kumta kane ka kdew shai ba ym shym la shu thung jubor
ïangi hapoh ka Hima ban shim ïa ka jinglong syiem da kaba
ïa sngewthuh jingmut bad ka Sorkar Phareng kumba la
kynthoh da u Syiem Phrester Manik Syiemlieh.

4. Hadien ba la kem ïa u Tirot Sing, ka sorkar phareng
kaba la tip ïa kata ka jingpynbeit, ka la tyrwa ba u Jidor Sing
un shim ïa ka khet Syiem. U Jidor Sing u la kyntait ïa kata ka
jingtyrwa, namar u ong ba u Tirot Sing u dang im bad ba un
nym shet kylla ïa la u jong Syiem. Hangta ka sorkar phareng
ka la phai noh sha u Rijon Sing da kaba ïa kren sngewthuh
bad u bad u Rijon u la shim ïa kata ka kam hynrei tang hadien
khyndiat por u la iehnoh, namar ba um lah ban pynïaid bad
synshar ïa ka Hima. Hangta, ka sorkar phareng kala ïa kren
bad ki Myntri halor ka synshar khadar ïa ka Hima bad ki
myntri ki la phai biang sha u Jidor Sing bad dei hangne ba u
Jidor Sing u la hap ban pdiang bad shim ïaka kam Syiem
haduh ka sngi ka jingïap jong u. Ïa kane la ban shem na ka
kot “The History and Culture of the Khasi People” da u Dr.
Hamlet Bareh.

5. Ïa kane ka jingtip shaphang ka jinghiar-pateng jong
ka jinglong Syiem hapoh ka Hima Nongkhlaw ba dei tang na
ka kpoh Mawnai bad Mawlong, la buh jingthoh ruh da u
Captain D. Herbert u Deputy Commissioner of the Khasi
and Jaiñtia Hills, uba la leit dalade ban kylli bad tohkit
shaphang ka rukom thung Syiem bad kiei kiba dei hok ban
long Syiem da kaba u la thoh shai ha ka Report jong u ba dei
tang na ka Kpoh Mawnai bad Mawlong kiba dei hok ban
long Syiem. La shim kane na ka na ka “Succession To
Syiemship In The Khasi States” da u Captain D. Herbert
(List of Connected Papers Appendix 43 -49).                   .

6. Hadien kitei ki Syiem, ïa ka jingsynshar ïa ka Hima la
shim bad la pynïaid da ki Acting Syiem kiba long ki Officer
ba la thung da ka Khasi Hills Autonomous District Council
na ka ïing Syiem Mawnai-Mawlong  bad kine ki long kumne
harum:
7. U KITDOR (kpoh Mawnai 1979-1983)
8. U BESTO MANIK (kpoh Mawnai 1984
9. U IRAD MANIK (kpoh Mawlong 1986-1989)
10.U OSTENLOVELINE (kpoh Mawnai 1989-1995)
11. U HESSTANLEY SYIEMLIEH (kpoh Bynther Kynshi
JUNE –AUGUST 1998)
12.U STEAMER MANIK (kpoh Mawlong1995-2005)
13.U PHRESTER MANIK (kpoh Bynther Kynshi
2005…..Syiem Pura)

Bteng beit ki
samla pule ia ka
jingshah thngan

bym pyndem u VC
Ka jingïakhih jong ki samla pule ka NEHU hapoh ka lama

NEHUSU bad ka KSU NEHU Unit da ka jingshah thngan
ka la rung sha ka sngi kaba Khatsan mynta bad kiba bun

ki samla ki la poi hospital namar ba la hiar ka BP bad Blood Sugar,
shitom ki nierbah bad shem shitom ban ring bad pynhiar mynsiem,
hynrei u Vice Chancellor ka NEHU u Prof   P.S Shukla pat u dang
shim shuti na ka University khlem jingpyrwa bad  salia halor kine
ki kynrum kynram. Nalor kata katne u la ïohi ba ki samla  pule ki
la shah thngan hynrei u dang pyneh beit triang khlem salia namar
haduh mynta um treh satia ban hiar shuki . Kane ka jingleh jongu
ka pynpaw ba u dei u briew u bym salia, u bym don ka jingkitkhlieh
bad uba mynthi sat bad uba eh dohnud. Bun ki samla pule ba shah
thngan ki la hap ban shah ai drip, ai oxygen ha ki doctor. Katne
lah jia hynrei ym don ba lah ban tem ïa kane ka jingïakhih. Ka
jingdawa na ka liang ka NEHUSU bad KSU NEHU Unit ka long
ban weng noh mardor ïa u Vice Chancellor (VC) lane u khlieh
duh nongpynïaid  jong ka skul bah NEHU lane ba u dei ban hiar
shuki beit. Ki daw ba ki samla pule NEHU ki dawa ba u Vice
Chancellor un hiar shuki noh mardor ki long kiba bun. Mynta
lah bun bnai ba ki la pynsgew ïa ki jingdawa jong ki hynrei u Vice
Chancellor u leh bym suidñiew.

Kum ban shu kdew tang kawei ka daw- Ki khynnah skul
kiba sah hostel ha NEHU kim ïoh tang ka Wifi ba kin pyndonkam
ban ïarap ïa ka jingpule bniah jong ki (research). Sa kawei ka
jingdawa ka long ban thung noh ïa u/ka Pro-Vice Chancellor
namar kane ka kyrdan ka long kaba donkam eh ha ki skul bah
(University). U/ka Pro-VC ki long kiba lah bit bha ka kyrdan thoh
bad pule bad ki dei kiba ai jingmut ïa u VC kumno ban leh ha ka
liang ka jingpule bniah lane ka research bad kumno ban kyntiew
ïa ka jingpule (academics) ha kane ka skul bah. Dei u/ka Pro VC
kiba kham ïakynduh bha bad ki khynnah skul bad ruh bad ki
nonghikai. Dei na ka jingbymdon Pro-VC kiba lah ban
pynsngewthuh kham bha ïa u VC shanphang ki kam kiba kham
hakhmat kiba u dei ban leh, ba sa mih ki jingkumar haduh katne.

Hooid kum ka jingpynbiej ïa ki samla pule kiba shah thngan
u Vice Chancellor P.S Shukla shwa ba un shim shuti artat u la
thung ïa ki arngut ki Pro Vice Chancellor na ka bynta ka Shillong
bad Tura Campus. ïa kine la ïathuh ba u la thung tang na ka
WhatsApp kaba pynlong ïa ki ban ym pat shimti ïa ki kam, Kine ki
arngut ki long I Prof S.M Sungoh iba dei na ka Department of
Education na ka bynta ka Shillong bad  Prof Fameline K Marak na
ka Department of  Garo kum ka Pro VC jongka Tura Campus. I Prof
Sungoh lei lei i la dei ban kiew kum ka Vice Chancellor namar i dei
iba don ha ka list jong kiba dei ban kiew kyrdan Vice Chancellor
ka NEHU, hynrei ïoh pynban da une u Prof  Shukla u bym don wat
tang ha ka list jong kiba dei hok ban ïoh ruh. Kane shwa ka la dei
ka jingleh donbor jongka sorkar pdeng ban shu thung da ki briew
jongka kiba kan shu kyrwait shabi beit na Delhi.

Kane ka dei kawei ka jingtlot jong u VC ba mynta jong ka
NEHU. Nalor kata ka jingthung kam jong u khlem da ïaid lyngba ki
lynti kiba dei ka la pynbitar ïa ki samla pule bad ïa ki nonghikai bad
ki nongtrei NEHU baroh. U la thung ïa uwei u Colonel uba la
shongthait na ka kam shipai ban long kum u Registrar ka NEHU.
Ka kam u Registrar ka long ban ïarap ïa ki samla pule ha ki
jingdonkam jong ki kiba bun jait. Hynrei haba ki samla pule bad
wat ki nonghikai ruh ki leit ban donkam ïa u Registrar ki shah
kren pynban da ki kyntien kiba khor la kumba ki long ki langrut
shipai. Uta u Registrar imat u sngew ba u dei ban pynïaid kam kumba
leh hapoh ka len shipai ban shu kyrhait bad shu ‘order’ beit kum
ïa ki shipai langrut. Kane ka long ka jingeh haba thung da ki ophisar
shipai ha ki skul heh ha kaba ka kamram jong U Registrar ka long
ban pynsngewthuh da kaba jai jai ïa ki samla pule hana ki leit
ïakynduh ïa u na ka bynta ban ïoh jingshai ha kiba bun ki liang.
Ym tang katta, wat ia ki Deputy Registrar ruh lah shu thung jubor
da ki briew kiba nabar jylla wat la ki don bun ngut kiba la thep
dorkhas na ka bynta kine ki kam, kiba dei na kane ka jylla bad
kiba long ruh ki briew kiba tbit ban trei ka kine ki kam.

Nalor kata man ba long ka jingïalang jong ki nonghikai
ruh bun sa tang ka jingbym ïasngewthuh jingmut bad ka jingmih
noh jyndat jong ki na ki jingïalang da ka jingbitar namar ba u VC
um sngap satia ïa ki jingai jingmut jong ki. Ha kaba pyntrei kam ïa
ka National Education Policy lane ka jingwanrah ïa ka rukom hikai
thymmai kaba don ruh bun ki jingkylla, na ka liang ki nonghikai
NEHU bad ki kolej kiba hap hapoh jong kane ka skul bah ki la pan
por khyndiat shuwa ban pyntrei kam ïa kane ka jingbthah ka sorkar
kmie hynri u VC Shukla ua la pyntrei beit shaid shaid.

Nangta ka jingpyntrei kam ïa ka Common University
Entrance Test (CUET) ha kaba ki samla pule ki hap ban thoh eksamin
ban ïoh rung kolej, ki lah mih bun ki kynrum kynram ha une u
snem bad baroh lehse ngi kynmaw ïa ki jinghuri hura bad
jingkulmar hi thlim ha kaba ki khynnah ki la shu ap shabar da ki
kynta ha u slap bad kim tip haei ka kamra thoh eksamin jongki.
Kane baroh ka la jia namar ba ym nang pynïaid kam satia uta u
Registrar. Nalor kata namar kane ka CUET mynta bun ki khynnah
pule jongngi ki hap ban leit thoh eksamin ban ïoh rung kolej sha
kiwei pat ki jylla. Kane ka la buh ïa ki kmie ki kpa ha ka jingeh kaba
khraw bha. Lada dei ba u VC u long uba shemphang un jin da la lah
ban pynsngewthuh ïa ki bor kiba bat ïa ka tnat pule-puthi (Education
Ministry) hapoh ka sorkar kmie ba ka CUET ka buh jingeh shibun
eh ïa ki khynnah pule jongngi. Hynrei une u VC Shukla pat u shu
kloi beit ban leh katba bthah na Delhi. Um don kata ka jingsngewlem
na ka bynta ki samla pule riewlum kane ka thaiñ shatei lam mihngi.
Dei kane ka jingbymdon jingsngewthuh ïa ka rukom im bad ka
jinglong jingman jongngi kaba wanlam ïa ki jingeh shibun.

Ïa mynta ngim lah tip kumno kan kylla ka lyer  haba la shimti
ïa ka kam da u Vice Chancellor Incharge u Prof Nirmalemdu Saha
namar kumba ka paw ki samla pule ki pdiang ïa u kum u VC Incharge
bad ula leit ïa kynduh ruh ïa ki samla kiba shah tngan bad kyrpad
ïaki ban sangeh shah thngan noh shwa namar u la thung ïa ka
Enquiry Committee ban tohkit halor ki kynrum kynram bad ban
aiti sha ka tnad pule puthi jongka sorkar pdeng kata sha ka
Committee jong ki arngut ki dkhot ba la thung da ka sorkar pdeng
ban tohkit halor kine ki jingjia ha NEHU. Haduh mynta ki samla
pule ki dang bteng beit ïa ka jingshah thngan namar ki dawa ba dei
ban weng beit shwa ïa une u VC ba mynta u Shukla.

Ban weng ïa u VC donkam ka jingbthah na Delhi. Hynrei
kumba ïohi mynta ha kine ki snem kiba lah dep ka sorkar kmie
kam kheiñ snep eiei ruh ïa ki jingdawa jongngi na kane ka thaiñ
shatei lam mihngi. Peit shuwa tang ka Manipur. Mynta lah
shisnem-shiteng ka la don ka jingkulmar bad ki jingiap ki la kot
palat 300 ngut ki briew bad kiba bun kiwei pat ki im ha ki refugee
camp. Hynrei ka sorkar kmie kam patiaw satia. I kumba ong ieh ki
mat ïa iap bad ïa pyniap para maki. Tip ïa kane ka phang jong ka
NEHU ruh ki lah ban leh kumjuh. Kum ka jaitbynriew ngi la dei
ban pyrkhat jngai ïa kine kiei kiei namar imat ngi la long tang ki
khun shu ting, ym kiba dei hok ban ïoh ïa kaba dawa hok.


